
WULANGAN IV

I. A. Pacelathon

Tindakna !




Pengetan Dinten Ibu Kartini

	Guru	:	Lis, sasi April iki apa sing wigati tumrap para wanita ?”

	Lilis	:	“Anu, Bu, pengetan wiyosanipun suwargi Ibu Kartini.”

	Guru	:	"Bener, Rul?”

	Nurul	:	“Leres, Bu.”

	Guru	:	"Yen kowe piye, Tony ?”

	Tony	:	"Ya, Bu, dalem setuju.”

	Bocah-bocah	:	"Ha, ha, ha, hi, hi, hi.”

	Guru	:	“He, he !” Bocah-bocah, aja padha nyenges Tony. Ora apik.”

	Danang	:	“Kula boten nyenges, Bu. Namung nggujeng boten saged dipun ampet;”

	Mulyadi	:	“Kula inggih ngaten, Bu. Basanipun kok sae, lucu, Bu.”

	Guruh	:	“Inggih, Bu, campur-campur. Basa Indonesia kaliyan basa Jawi, kados gadho-gadho.”

	Guru	:	“Guruh, aja ngono, kuwi wis pira-pira. Tony rak saka Sumatra, aja kocenges lan kogeguyu, malah wurukana, Coba piye Tatik, benere ?”

	Tatik	:	"Leresipun; Inggih, Bu, kula cocog.”

	Guru	:	"Tony, coba tirokna !”

	Tony	:	“Inggih, Bu, kula cocog.”

